К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса медицина организацияясын медицина уджалысьяслы содтӧд социальнӧй отсӧг сетӧм йылысь
«Медицина организацияясын медицина уджалысьяслы, кодъяс пырӧны йӧзлысь дзоньвидзалун видзан канму да муниципальнӧй системаясӧ да участвуйтӧны медицинскӧя быть страхуйтан подув уджтасын либӧ медицинскӧя быть страхуйтан мутас уджтасъясын, канмусянь содтӧд социальнӧй отсӧг сетӧм йылысь» Россия Федерацияса Веськӧдлан котырлӧн 2022 во ӧшым тӧлысь 31 лунся 2568 №-а шуӧмлӧн 14 пункт серти Коми Республикаса Веськӧдлан котыр шуис:
1. Урчитны Коми Республикаса йӧзлысь дзоньвидзалун видзан министерстволӧн ведомствоувса Коми Республикаса медицина организацияясын татшӧм категорияа медицина уджалысьяслы торъя социальнӧй мынтӧмсӧ (водзӧ лӧсялӧмӧн – торъя социальнӧй мынтӧмъяс, медицина организацияяс):
а) шӧр районнӧй, районнӧй да участковӧй больничаясын врачьяс да вылыс тшупӧда (абу медицина) тӧдӧмлуна медицина уджалысьяс, кодъяс сетӧны медицина отсӧг, кутшӧм оз пыр медицинскӧя быть страхуйтан подув уджтасӧ:
кодъяс уджалӧны медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 50 сюрс мортӧдз, – медыджыд мындаын 50 000 шайт;
кодъяс уджалӧны медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 50 сюрссянь 100 сюрс мортӧдз, – медыджыд мындаын 29 000 шайт;
кодъяс уджалӧны медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 100 сюрсысь унджык морт, – медыджыд мындаын 18 500 шайт;
б) врачьяс да вылыс тшупӧда (абу медицина) тӧдӧмлуна медицина уджалысьяс, кодъяс сетӧны медводдза медико-санитарнӧй отсӧг, кутшӧм оз пыр медицинскӧя быть страхуйтан подув уджтасӧ, сы лыдын медшӧр висьӧм (состояние) серти гражданаӧс диспансернӧя дӧзьӧритӧм, а сідзжӧ верстьӧлы выезднӧй патронажнӧй паллиативнӧй медицина отсӧг сетан юкӧнъясса да челядьлы выезднӧй патронажнӧй паллиативнӧй медицина отсӧг сетан юкӧнъясса врачьяс да вылыс тшупӧда (абу медицина) тӧдӧмлуна медицина уджалысьяс: 
кодъяс уджалӧны медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 50 сюрс мортӧдз, – медыджыд мындаын 50 000 шайт;
кодъяс уджалӧны медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 50 сюрссянь 100 сюрс мортӧдз, – медыджыд мындаын 29 000 шайт;
кодъяс уджалӧны медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 100 сюрсысь унджык морт, – медыджыд мындаын 14 500 шайт;
в) эновтны позьтӧм консультативнӧй медицина отсӧг сетан да медицинскӧй эвакуация юкӧнъясын регыдъя медицина отсӧг сетан бригадаясса врачьяс – медыджыд мындаын 11 500 шайт; 
г) шӧр районнӧй, районнӧй да участковӧй больничаясын шӧр медицина персонал, кодъяс сетӧны медицина отсӧг, кутшӧм оз пыр медицинскӧя быть страхуйтан подув уджтасӧ:
коді уджалӧ медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 50 сюрс мортӧдз, – медыджыд мындаын 30 000 шайт;
коді уджалӧ медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 50 сюрссянь 100 сюрс мортӧдз – медыджыд мындаын 13 000 шайт;
коді уджалӧ медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 100 сюрсысь унджык морт, – медыджыд мындаын 8 000 шайт;
д) шӧр медицина персонал, коді уджалӧ тайӧ пунктса «б» пунктулын индӧм врачьяскӧд, а сідзжӧ коді сетӧ медводдза медико-санитарнӧй отсӧг, мый оз пыр медицинскӧя быть страхуйтан подув уджтасӧ, сы лыдын видлалӧмъяс нуӧдӧм, да (либӧ) диспансернӧя дӧзьӧритӧ граждана бӧрся медшӧр висьӧм (состояние) серти, а сідзжӧ верстьӧлы выезднӧй патронажнӧй паллиативнӧй медицина отсӧг сетан юкӧнъясса да челядьлы выезднӧй патронажнӧй паллиативнӧй медицина отсӧг сетан юкӧнъясса шӧр медицина персонал: 
коді уджалӧ медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 50 сюрс мортӧдз, – медыджыд мындаын 30 000 шайт;
коді уджалӧ медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 50 сюрссянь 100 сюрс мортӧдз, - медыджыд мындаын 13 000 шайт; 
коді уджалӧ медицина организацияясын либӧ налӧн тэчас юкӧдувъясын, кутшӧмъяс меститчӧны олан пунктъясын, кӧні олӧ 100 сюрсысь унджык морт, - медыджыд мындаын 6 500 шайт;
е) эновтны позьтӧм консультативнӧй медицина отсӧг сетан да медицинскӧй эвакуация юкӧнъясса фельдшеръяс да медицинскӧй сестраяс – медыджыд мындаын 7 000 шайт;
ж) шӧр районнӧй, районнӧй да участковӧй больничаясын ичӧт медицина персонал, коді сетӧ медицина отсӧг, мый оз пыр медицинскӧя быть страхуйтан подув уджтасӧ, – медыджыд мындаын 4 500 шайт;
з) медицина организацияяслӧн ичӧт медицина персонал, коді сетӧ медводдза медико-санитарнӧй медицина отсӧг, мый оз пыр медицинскӧя быть страхуйтан подув уджтасӧ, – медыджыд мындаын 4500 шайт;
и) эновтны позьтӧм консультативнӧй медицина отсӧг сетан да медицинскӧй эвакуация юкӧнъяслысь вызовъяс примитӧм да регыдъя медицина отсӧг сетан выезднӧй бригадаяслы найӧс сетӧм серти медицинскӧй сестраяс (фельдшеръяс) – медыджыд мындаын 4 500 шайт.
2.   Урчитны, мый:
а) торъя социальнӧй мынтӧмъяссӧ сетӧны медицина уджалысьяслы, кодъясӧс индӧма тайӧ шуӧмлӧн 1 пунктса «а» - «и» пунктувъясын (медицина организацияясса юрнуӧдысьяс да найӧс вежысьяс, а сідзжӧ пытшкӧсса да ортсыса совместительство случайяс кындзи) да кодъяс 2024 вося рака тӧлысь 1 лун вылӧ уджалӧны штатнӧй чинъясын, сы лыдын уджалысьяслӧн чинъясын, кодъяс лоӧны кага видзан отпускын да кодъяс уджалӧны абу тыр уджалан кад условиеясын, а сідзжӧ кодъяс 2024 воын медводдзаысь локтісны медицина организацияясӧ вакантнӧй чинъясӧ;
б) календарнӧй тӧлысьысь торъя социальнӧй мынтӧмъяссӧ арталӧны тайӧ шуӧмлӧн 1 пунктса «а» - «и» пунктувъясын индӧм медицина уджалысьясӧн удж йылысь сёрнитчӧмӧн урчитӧм уджалан могсӧ збыльмӧдӧм серти, а сідзжӧ лӧсялана календарнӧй тӧлысьын уджалан лунъясысь уджалан кадсӧ учётӧ босьтан табель серти ӧтвывтӧм уджалан кад серти.
3. Тшӧктыны Коми Республикаса йӧзлысь дзоньвидзалун видзан министерстволы:
1) сетны торъя социальнӧй мынтӧмъяссӧ, кутшӧмъясӧс индӧма тайӧ шуӧмлӧн 1 пунктын, сыӧн вынсьӧдан положение серти;
2) сетны гӧгӧрвоӧдӧмъяс, кутшӧмъяс йитчӧмаӧсь тайӧ шуӧмсӧ збыльмӧдӧмкӧд. 
4. Тайӧ шуӧмыс вынсялӧ сійӧс официальнӧя йӧзӧдан лунсянь да паськалӧ инӧда йитӧдъяс вылӧ, кутшӧмъяс артмисны 2024 вося рака тӧлысь 1 лунсянь, да лоӧ вынаӧн 2024 вося ӧшым тӧлысь 31 лунӧдз.
Коми Республикаса Веськӧдлан котырӧн 
Юрнуӧдысьӧс Медводдза вежысь                                                    Э. Ахмеева                                                          
Сыктывкар 
2024 вося ода-кора тӧлысь 21 лун 
215 № 
